
 “Il-Liġi l-ġdida”

TALB TAL-FIDILI
Ċelebrant

Ħuti għeżież, nitolbu lil Alla biex jagħtina l-qawwa li nwettqu bl-għemejjel tajba tagħna dak li smajna fil-Kelma ta’ Ibnu Ġesù.

Intenzjonijiet
1. Biex il-Knisja ma tibżax tkompli tgħallem il-verità tal-Vanġelu, anke meta din ma ddoqqx tajjeb għall-gosti tal-bnedmin tal-lum. Nitolbu...

2. Biex l-istati moderni jħarsu d-dritt tal-ħajja u jiddefendu l-valuri tal-għaqda fil-familja. Nitolbu...

3. Biex il-Mulej jikkonverti lil dawk li jagħmlu l-flus minn fuq il-proxxmu, billi jħajru għall-vjolenza, droga jew prostituzzjoni. Nitolbu...

4. Biex aħna nilqgħu l-Liġi l-Ġdida tal-imħabba, u ma nippretendux li aħna kollox sew m’Alla u nibqgħu miġġildin ma’ ħutna. Nitolbu...

Ċelebrant

O Alla, inti rrivelajt il-milja tal-Liġi fil-ġustizzja mibnija fuq l-imħabba. Agħmel li l-poplu nisrani, li jinsab miġbur biex joffrilek is-sagrifiċċju perfett, ikun jaqbel fl-imġieba ma’ dak li jitlob minnu l-Vanġelu, ħalli jsir sinjal ta’ ħbiberija u paċi għal kull bniedem. Bi Kristu Sidna.

